
Møguleiki er fyri, at 07 Vestur týskvøldið kann missa uppflytingarplássið

Jóannes Hansen

Teir næstbestu hjá Víkingi 
eru aftur á toppinum. Víking­
ur hevur 40 stig, og B36, sum 
var gestur í Sarpugerði, hev­
ur 18 stig og er á sjeynda 
plássi.

Tað var ikki so stórur 
munur á liðunum. Víkingur 
vann 1-0 við málinum, sum 
varð skorað tólv minuttir 
eftir steðgin.

Heilt sjáldsamt var tað, 
at venjarin hjá B36 skoraði 
einasta málið, sum var sjálv­
mál. Hetta var fimta ferðin, 
at Allan Tungá var á liðnum, 
sum hann er venjari hjá, og 

hann hevur ikki skorað mál 
fyri sítt egna lið.

Stóri spenningurin snýr 
seg framvegis um, hvussu 
tað gongur hjá 07 Vestur. 
Treytin fyri uppflyting er, 
at liðið endar í minsta lagi á 
triðja plássi.

Leygardagin vann 07 
Vestur 4-1 á heimavølli ímóti 
EB/Streymi. Aftur hesa 
ferð vóru tað bara lokalir, 
sum vóru á vøllinum frá 
fyrsta bríksli. Millum teirra 
var veteranurin Tór-Ingar 
Akselsen, sum ikki hevur 
verið nakað serligt við í ár, 
men sum ímóti EB/Streymi 
spældi alla tíðina.

Einasti ikki innføddi á 
listanum var Solomon Kwao, 
sum varð innskiftur tíggju 
minuttir eftir steðgin. Hann 
hevur ikki verið við seinastu 
ferðirnar, men hann er fram­
vegis toppskjútti við átta 
málum.

Inntil leygardagin var 
hann einsamallur topp­
skjútti hjá 07 Vestur. 
Tað er hann ikki longur. 
Leygardagin skoraði Niels 
Mouritsen tvær ferðir, og 
nú hevur hann skorað átta 
mál. Hini bæði málini hjá 07 
Vest4ur leygardagin skor­
aði liðformaðurin Høgni 
Egilstoft Nielsen, sum er 
triðbestur á málskjúttara­

listanum hjá 07 Vestur. Hann 
hevur skorað fimm mál.

Næstbesta liðið hjá KÍ 
er einasti møguleiki fyri 
forðing fyri, at tað skal 
eydnast 07 Vestur at flyta 
upp. Teir næstbestu hjá 
KÍ vunnu leygardagin 4-0 
heimasigur ímóti B71. Tað 
vóru royndir menn, sum 
skoraðu málini. Liðfor­
maðurin, Tórur Justesen, 
sum áður hevur roynt seg 
á besta liðnum, men sum 
ikki hevur vant við teim­
um bestu í ár, skoraði tvey 
tey fyrstu málini við brots­
sparki. Í seinna hálvleiki var 
veteranurin Hjalgrím Elttør 
uppá spæl, tá ið sandoyingar 

gjørdu sjálvmál, og í síðsta 
minutti var tað ein annar 
veteranur, Atli Danielsen, 
sum varð skiftur inn í seinna 
hálvleiki, ið staðfesti 4-0 
sigurin.

KÍ er á fjórða plássi við 
35 stigum, og 07 Vestur er á 
triðja plássi við 38 stigum. 
Klaksvíkingar hava spælt 
ein dyst færri enn 07 Vestur. 
Talan er um útsettan dyst 
á Sandi. Tað var í tíggjunda 
umfari, at KÍ var á Sandi. 
Teir spældu í eina løtu, inntil 
dómarin metti, at tað, orsaka 
av vánaligum veðri, ikki var 
ráðiligt at spæla meir.

Nú týsdagin, 20. august, 
fara klaksvíkingar suður 

aftur á Sand. Um tað eydnast 
teimum at vinna, so verður 
07 Vestur – fyribils í hvussu 
so er – trýst aftur á fjórða 
plássið. Tá fara bæði liðini at 
hava 38 stig, men málmun­
urin hjá KÍ er betri, enn hann 
er hjá 07 Vestur. Nú fæst at 
síggja, hvussu tað fer at laga 
seg, tá ið B71 og KÍ hittast í 
morgin.

Undan hesum umfarinum 
var NSÍ topplið. NSÍ var 
stórfavorittur á heimavølli 
ímóti HB, sum er á niðurflyt­
ingarplássi, men tað endaði 
2-2. HB javnaði í evstu løtu 
til 2-2.

joannes@sosialurin.fo

FÓTBÓLTUR

KÍ - B71 4-0 (2-0)
1-0: Tórur Justesen br 48.
2-0: Tórur Justesen br 73.
3-0: sjálvmál 85.
4-0: Atli Danielsen 90.

Víkingur - B36 1-0 (0-0)
1-0: sjálvmál 57.

07 Vestur - EB/Streymur 4-1 (4-1)
1-0: Høgni Egilstoft Nielsen br 12.
2-0: Niels Mouritsen 21.
2-1: Rói H. Olsen br 31.
3-1: Høgni Egilstoft Nielsen 43.
4-1: Niels Mouritsen 45.

NSÍ - HB 2-2 (1-1)
0-1: Símun Sólheim 11.
1-1: Óli H. Olsen 18.
2-1: Andri Benjaminsen 83.
2-2: Martin Hjaltalin Dam 93.

B68 - Skála 0-0

Máltindurin
Clayton Soares, B71 .   .   .   .   .   .   .   .   .   .   .   .   .   .   .   .   .   .   .   .   .   .   .   . 12
Andri Benjaminsen, NSÍ .   .   .   .   .   .   .   .   .   .   .   .   .   .   .   .   .   .   .   .   .   . 11
Aksel B. Danielsen, KÍ .   .   .   .   .   .   .   .   .   .   .   .   .   .   .   .   .   .   .   .   .   .   .   9
Niels Mouritsen, 07 Vestur  .   .   .   .   .   .   .   .   .   .   .   .   .   .   .   .   .   .   .   .   8
Óli H. Olsen. NSÍ  .   .   .   .   .   .   .   .   .   .   .   .   .   .   .   .   .   .   .   .   .   .   .   .   .   .   8
Solomon Kwao, 07 Vestur  .   .   .   .   .   .   .   .   .   .   .   .   .   .   .   .   .   .   .   .   . 8

Týskvøldið
Útsettur dystur frá 10. umfari
B71 - KÍ

20. umfar

Leygardagin 24. august
KÍ - B68
Skála - Víkingur
HB - 07 Vestur
B36 - EB/Streymur
B71 - NSÍ

1. Deild menn 	 STØÐAN
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1.	 Víkingur	 19	 11	 7	 1	 39	 18	 (+21)	 40 
2.	 NSÍ	 19	 12	 3	 4	 40	 24	 (+16)	 39
3.	 07 Vestur	 19	 11	 5	 3	 43	 25	 (+18)	 38 
4.	 KÍ	 18	 11	 2	 5	 49	 27	 (+22)	 35
5.	 B68	 19	 5	 7	 7	 29	 35	 (-6)	 22 
6.	 B71	 18	 5	 4	 9	 31	 47	 (-16)	 19
7.	 B36	 19	 4	 6	 9	 27	 38	 (-11)	 18 
8.	 Skála	 19	 2	 11	 6	 21	 29	 (-8)	 17
9.	 HB	 19	 3	 5	 11	 24	 35	 (-11)	 14 
10.	 EB/Streymur	 19	 2	 6	 11	 30	 55	 (-25)	 12

STEYPAKAPPINGIN 
KVINNUR: EBS/Skála og 
HB skulu aftur í ár spæla 
steypafinalu

Jóannes Hansen

Tað vera somu lið í steypa­
finaluni hjá kvinnum, sum 
fyri einum ári síðani – leygar­
dagin 25. august – spældu 
steypafinalu. Talan var um 
sera spennandi finalu, sum 
EBS/Skála vann 2-1, hóast 
tær úr Sundalagnum vóru 
undirmannaðar í tað mesta 
at einum tíma, tí ein teirra 
sá reyða kortið fyri at brúka 
neyðbremsuna longu í 34. 
minutti.

Tað var ta ferðina, at 
Margunn Lindholm í 71. 
minutti skoraði sigursmálið 
við rimmar frísparki. Upp­
tøkan av tí málinum ferð­
aðist víða kring fótbólts­
heimin.

Í fjør vann EBS/Skála 
bæði steypakappingina og 
FM. Í landskappingini hevur 
ikki gingið so væl, meðan 
tað í steypakappingini við 
tveimum sigrum ímóti B36 er 
eydnast EBS/Skála at vinna 
seg í finaluna. Fyrri dyst­

urin endaði 4-1, og leygar­
dagin vann EBS/Skála 5-1 í 
Gundadali ímóti B36.

Í Klaksvík endaði tað 
2-2 millum KÍ og HB. Tí var 
spenningurin stórur undan 

seinnu hálvfinaluni. HB vísti 
seg at vera væl betri fyri enn 
FM favorittarnir úr Klaksvík. 
HB vann 6-3. Stóri spælarin 
var Rebekka Benbakoura, 
sum skoraði fýra mál.

Finalan millum EBS/Skála 
og HB verður leygardagin 21. 
september.

joannes@sosialurin.fo

Talan verður um 
endurtøku frá í fjør

Toppliðið misti á stokkinum
1. DEILD

HB - KÍ 6-3 (3-0)
1-0: Rebekka Benbakoura 23.
2-0: Heidi Sevdal 37.
3-0: Rebekka Benbakoura 37.
4-0: Rebekka Benbakoura 48.
4-1: Sigrid Jacobsen 50.
5-1: Julia Naomi Mortensen 56.
5-2: Evy á Lakjuni 62.
6-2: Rebekka Benbakoura 78.
6-3: Sanna Svarvadal 88.

HB samantaldur vinnari  
við málmuninum 8-5

B36 - EBS/Skála 1-5 (0-1)
0-1: Lea Lisberg 12.
0-2: Rúna Olsen 55.
0-3: Bjarta E. Djurhuus 57.
0-4: Bjarta E. Djurhuus 71.
0-5: Ansy Sevdal Jakobsen 77.
1-5: Emma Hansdóttir 82.

EBS/Skála samantaldur vinnari  
við málmuninum 9-2

Mynd: FSF


